COISTE GAIRMOIDEACHAIS CHATHAIR CHORCAÍ

CITY OF CORK VOCATIONAL EDUCATION COMMITTEE

	Treoirnótaí faoi
fhoirm iarratais do phost a chomhlánú


ginearálta
Déanfar d’iarratas a mheasúnú ar bhonn an eolais a thugann  tú ar an bhfoirm iarratais oifigiúil. Tá sé tábhachtach, mar sin, go gcomhlánaítear í ar an slí is iomláine, is cuimsithí agus is féidir. 
Ní mór d’iarratasóirí ar mian leo go measfar do bhreis agus post amháin iad, foirm iarratais ar leith a chomhlánú maidir le gach post.

Ní mór don fhoirm iarratais a bheith (a) clóscríofa nó (b) comhlánaithe i  mbloclitreacha ag baint úsáide as dúch dubh (chun cóipeáil ardchaighdeáin a éascú).

Is féidir leagan leictreonach den fhoirm iarratais oifigiúil seo a fháil ar ríomhphost ar iarratas ón Rannóg Acmhainní Daonna nó is féidir í a íoslódáil ar www.corkvec.ie
Tabhair dáta deiridh an chomórtais do d’aire agus bí cinnte go bhfuil d’iarratas istigh go maith in am.   ní ghlacfar le foirmeacha iarratais déanacha.
Ba chóir d’iarratasóirí a sheolann a gcuid iarratas sa phost luach ceart stampaí poist a úsáid agus neart ama a fhágáil lena chinntiú go seachadfar an t‑iarratas tráth nach déanaí ná an t-am glactha is deireanaí. Ní mheasfar éilimh gur cailleadh nó gur cuireadh moill ar fhoirm iarratais ar bith sa phost, mura bhfuil Deimhniú postála Oifig an Phoist ag iarratasóirí a thacaíonn le héilimh den chineál seo.  Nuair atá d’fhoirm iarratais á cur isteach agat, ní mór duit gach cuid di a sheoladh ar aghaidh go dtí an Rannóg Acmhainní Daonna, Oifigí Riaracháin an VEC, 21 Cé Lavitt, Corcaigh. 
Léigh sonraíocht an phoist go han-chúramach le do thoil. Ní mór duit a chinntiú go dtugann d’iarratas fianaise shoiléir den eolas, de na scileanna agus den taithí atá agat. Léigh an fhoirm iarratais go cúramach le do thoil. Ba chóir go mbeadh d’fhoirm scríofa ar bhealach cruinn, dea-eagraithe agus dearfach. Nuair atá an fhoirm comhlánaithe, léigh trí d’iarratas go cúramach agus seiceáil an bhfuil gach cuid líonta isteach. Má bhíonn feidhm ag gearrliostú, ní mheasfar ach an t-eolas atá san fhoirm iarratais.
Tá sé tábhachtach go bhfuil na cáilíochtaí a leagtar amach san fhoirm iarratais ceart agus gur féidir iad a dheimhniú toisc go lorgófar na doiciméid bhunaidh i gcás go ndéanfar tairiscint cheapacháin. I gcás neamhréitigh ar bith tarraingeofar siar an tairiscint cheapacháin.
Is Fostóir Comhdheise é Coiste Gairmoideachais Chathair Chorcaí agus fáiltíonn sé roimh iarratais ón bpobal ar fad. Tá sé mar aidhm againn a chinntiú nach bhfaigheann iarratasóir poist nó fostaí cóir is lú fabhar mar gheall ar bhunadh cine, inscne, stádas pósta, stádas teaghlaigh, aois, míchumas, creideamh, claonadh gnéasach, nó comhaltas den lucht siúil.  

